პროექტი

საქართველოს მთავრობის

განკარგულება N

2020 წლის                                                ქ. თბილისი

,,კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ“ საქართველოს მთავრობის 2020 წლის 15 ივნისის №975 განკარგულებაში ცვლილების შეტანის თაობაზე


მუხლი 1. საქართველოს ზოგადი ადმინისტრაციული კოდექსის 63-ე მუხლის შესაბამისად, ,,კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ“ საქართველოს მთავრობის 2020 წლის 15 ივნისის №975 განკარგულებაში შეტანილ იქნეს ცვლილება და განკარგულებით დამტკიცებული დანართის (კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხა და ჩატარების წესი):


1. პირველი პუნქტის:
ა)  „ო“ ქვეპუნქტი ჩამოყალიბდეს შემდეგი რედაქციით:
„ო) საქართველოს იუსტიციის სამინისტროს მმართველობის სფეროში მოქმედი სახელმწიფო საქვეუწყებო დაწესებულების – სპეციალური პენიტენციური სამსახურის:
ო.ა) ის მოსამსახურეები, რომლებსაც უშუალო შეხება აქვთ ბრალდებულებთან/მსჯავრდებულებთან;
ო.ბ) საკარანტინე სივრცეებში განთავსებული ბრალდებულები/მსჯავრდებულები საცხოვრებელ საკნებში შესახლებამდე.“;

ბ) ,,ჟ’’ ქვეპუნქტი ამოღებულ იქნეს.

2.  მე-4 პუნქტი ჩამოყალიბდეს შემდეგი რედაქციით:
,,4. ამ წესის პირველი პუნქტის ,,ო“ ქვეპუნქტის „ო.ა“ ქვეპუნქტით განსაზღვრული პირები ტესტირებას ექვემდებარებიან მორიგეობის ვადის გათვალისწინებით, გეგმიურად - 14 დღეში ერთხელ.“.

3. მე-11 პუნქტი ჩამოყალიბდეს შემდეგი რედაქციით:
„11. ამ წესის პირველი პუნქტის ,,თ“ ქვეპუნქტის ,,თ.ა’’ ქვეპუნქტით განსაზღვრული კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებული პრიორიტეტული პირების ტესტირება ჩატარდეს პჯრ მეთოდით (პულირების გზით), ხოლო შესაბამისი პერსონალის გადამზადების შემდგომ, მაგრამ არა უგვიანეს 2020 წლის 1 ნოემბრისა, ანტიგენ-ანტისხეულის სწრაფი ტესტით, დადებითი შედეგის მიღებისას, გაკეთდეს პჯრ მეთოდით.“.

4. მე -11 პუნქტის შემდეგ დაემატოს მე-12 პუნქტი შემდეგი რედაქციით:
„12. ამ წესის პირველი პუნქტის ,,მ’’ ქვეპუნქტით განსაზღვრული კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებული პრიორიტეტული პირების ტესტირება ჩატარდეს ანტიგენ-ანტისხეულის სწრაფი ტესტით, დადებითი შედეგის მიღებისას, გაკთდეს პჯრ მეთოდით.“.

მუხლი 2. განკარგულება ძალაშია ხელმოწერისთანავე, ხოლო განკარგულების მე-3 და მე-4 პუნქტების მოქმედება ვრცელდება 2020 წლის 6 ოქტომბრიდან წარმოშობილ ურთიერთობებზე.
პრემიერ -მინისტრი                                                                                                 გიორგი გახარია
განმარტებითი  ბარათი

„კორონავირუსზე (SARS-CoV-2)  გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა  ნუსხისა და ჩატარების წესის დამტკიცების შესახებ’’ საქართველოს მთავრობის 2020 წლის 15 ივნისის №975 განკარგულებაში  ცვლილების შეტანის თაობაზე’’ 
საქართველოს მთავრობის განკარგულების პროექტზე:
ინფორმაცია პროექტის შესახებ

განკარგულების პროექტის მომზადება განპირობებულია შემდეგი გარემოებით:
 საქართველოში არსებული ეპიდემიოლოგიური მდგომარეობის გათვალისწინებით, სახელმწიფომ უზრუნველყო მაღალი რისკის ჯგუფების გეგმიური სკრინინგით სრულად მოცვა, ასევე სიმპტომიანი პაციენტებისათვის უზრუნველყოფილია როგორც ამბულატორიულ ასევე სტაციონარულ პირობებში ტესტირების სერვისებზე საყოველთაო ხელმისაწვდომობა, შესაბამისად ინფექციის გავრცელების აქციებზე დაფუძნებული ტესტირებების შემდგომი გაგრძელება ამ ეტაპზე აზრს მოკლებულია. 
ეპიდემიის სწრაფი გავრცელების ფაზაში, მნიშვნელოვანია დავიცვათ დახურულ ზონებში მოთავსებული კონტინგენტი ინფექციის წყაროს გარედან შეტანისაგან, კერძოდ, ამ ცვლილებით განსაზღვრულია საკარანტინო სივრცეებში განთავსებული ბრალდებულები/მსჯავრდებულების ტესტირება საცხოვრებელ საკნებში შესახლებამდე;
 საკარანტინე სივრცეებში ტესტირების მეთოდოლოგიის ცვლილების ეფექტურად დასანერგად საჭიროა შესაბამისი პერსონალის გადამზადება ახალ მეთოდოლოგიაში და მისი ეტპობრივად ამოქმედება. აღნიშნულიდან გამომდინარე, საკარანტინე სივრცეებში განთავსებული ბენეფიციარების ტესტირება ანტიგენ/ანტისხეულზე დაფუძნებული სწრაფი ტესტებით უნდა განხორციელდეს პერსონალის გადამზადების შემდეგ ეტაპობრივად, მაგრამ არა უგვიანეს 2020 წლის 1 ნოემბრისა.
ბავშვის უფლებრივ მდგომარეობაზე სამართლებრივი აქტის ზეგავლენის შეფასება

პროექტი არ ახდენს ბავშვის უფლებრივ მდგომარეობაზე ზეგავლენას.

ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით გათვალისწინებული ღონისძიებები არ გამოიწვევს სახელმწიფო ბიუჯეტიდან დამატებითი ფინანსური რესურსების გამოყოფის საჭიროებას, აღნიშნული ღონისძიებების დასაფინანსებლად საჭირო თანხები გათვალისწინებულია საქართველოს მთავრობის 2019 წლის 31 დეკემბრის N674 დადგენილებით დამტკიცებულ ახალი კორონავირუსული დაავადების COVID 19-ის მართვის სახელმწიფო პროგრამაში.
პროექტის მოსალოდნელი შედეგები
ამ ცვლილებით, მეტად დაცული იქნება საკარანტინო სივრცეებში განთავსებული ბრალდებულები/მსჯავრდებულების ჯანმრთელობა, რომელთა ტესტირება განხორციელდება  საცხოვრებელ საკნებში შესახლებამდე; ასევე,  ანტიგენ-ანტისხეულზე ტესტირების  ახალ მეთოდოლგიაზე გადამზადდება შესაბამისი პერსონალი არა უგვიანეს 2020 წლის 1 ნოემბრისა.
პროექტის განხორციელების ვადა

განკარგულება ძალაში შედის ხელმოწერისთანავე, ხოლო განკარგულების მე-3 და მე-4 პუნქტების მოქმედება გავრცელდება 2020 წლის 6 ოქტომბრიდან წარმოშობილ ურთიერთობებზე.

პროექტის ავტორი და წარმდგენი

პროექტის ავტორია სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.

პროექტის წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

